
Terlebih dahulu, izinkan saya merakamkan ucapan syabas dan tahniah
kepada Sidang Ridaksi Lian Yi kerana telah berusaha sehingga berjaya diterbitkan
makalah tahunan ini. Sememangnya, kerja-kerja menulis di pihak guru pelatih,
memilih, menilai dan seterusnya menyunting artikel-artikel di pihak pensyarah
penasihat memerlukan komitmen yang amat tinggi. Saya percaya Lian Yi yang
bertemakan “ [\ EE#8{E " kali ini tetap memuatkan artikel-artikel asli yang bermutu
untuk tatapan semua warga maktab, khasnya yang fasih berbahasa Cina.

Penulisan kreatif dalam apa bentuk pun selain memerlukan bakat tersedia
ada, juga memerlukan kesungguhan serta kesanggupan untuk ingin memanfaatkan
bakat semula jadi itu dengan menghasilkan karya-karya yang asli, dan menyentuh
perasaan pembaca-pembaca. Kesungguhan dan kesanggupan ini beserta dengan
pengalaman yang semakin meluas akan memperkayakan lagi unsur-unsur realisme
dalam karya kreatif masing-masing.

Satu gejala yang tidak dapat dielakkan oleh setiap orang yang mula-mula
berjinak dengan penulisan kreatif ialah apa yang digelar Ralph Keyees dalam buku
beliau “The Courage To Write", sebagai “writer’s block” atau takut untuk menulis.
Lazimnya, kita terhenti kerana takut apa yang kita hasilkan itu tidak cukup bermutu
atau pun perlu ditulis semula yang menyebabkan kita tidak rela mula menulis. Ada
kalanya pula hasil kita yang sudah selesai dibiarkan sahaja di rak buku atau di
bahagian bawah sekali laci kita kerana kita berasa takut jika dihantar atau
disumbangkan, ia akan diketawakan dan dipulangkan, Saya berharap fobia ini tidak
dimiliki oleh semua yang suka menulis dan berminat dalam bidang penulisan kreatif
apa genre pun bagi meneruskan penerbitan makalah ini selaras dengan tema makalah
tahun ini, iaitu studio suara hatibagi memperdengarkan isi hati masing-masing secara
tersurat.

Saya juga percaya guru pelatih juga telah mendapat banyak pengalaman
dan pengetahuan terutama dalam hal pengurusan dan pengendalian penerbitan.
pengalaman ini saya percaya amat memanfaatkan semua yang terlibat kerana ia
merupakan sejenis latihan informal terhad dari segi pengurusannya, dan bukan semua
dapat mengalaminya.

Akhir kata, sekali lagi saya ucapkan tahniah dan syabas kepada semua yang
terlibat secara langsung atau tidak langsung dalam menjayakan penerbitan makalah
ini.

Sekian, terima kasih.
e T
(ZAKIAH BT. HJ. OMAR)

Pengarah,
Maktab Perguruan Sarawak, Mirl

Kata Alurtuan LS

